
			Ang Simula

			UNCONDITIONAL LOVE? ‘Yung bang magmamahal ka ng walang kapalit. Weh! Talaga lang? Uso pa ba ‘yon? Diba, binabaril na sa Luneta ang mga martir? I mean, sa panahong ito, mayroon pa bang love na hindi naghihintay ng kapalit? Siguro between relatives — pwede pa siguro itong mangyari, although highly improbable pa rin. PERO between a man and a woman... p-a-r-a-n-g hindi pwede!

			Meet Adrian. Pogi, malakas ang sex appeal, gentleman, hunk, habulin ng chicks etc. etc. In fact, nagbibilang ito ng girlfriends at marami pa ang waiting-in-line. And guess what...he met a woman that he fell madly in love —  and what’s shocking is, ta-dah-dah,  hindi p’wedeng maging sila! WHAT — hindi sila p’wedeng maging couple? Bakit? Bottom line, he fell in love with, ta-dah-dah, a happily married woman! Wow,  parang ang labo, ano? Anyare? A certified chickboy... magkakagusto sa isang woman na hindi naman p’wedeng maging kanya? But that is exactly what happened. Adrian did the unthinkable. Imagine that? Kahit ZERO chance na maging sila nung girl, s’ya pa yung nagustuhan n’ya.

			At dito nagsisimula ang komplikadong love story ni Adrian and the woman he loves. Prepare yourself to one of the most intriguing but nakakain-love na story that will surely bring happiness and likewise tears to your eyes. Is this what TRUE LOVE really means?

			One final question: Isasakripisyo ba ni Adrian ang sariling kaligayahan just to be with her no matter what?

			Is this really what LOVE is all about?

			ABMeneses

			“Odeth, ano ba naman ‘tong mga damit na ipinasuot mo sa akin? Tingnan mo nga ang itsura ko! E, daig ko pa ang naluging GRO dito!” reklamo ni Adrian.

			“Naku, Adrian, aba pasens’ya ka! Magtiis ka kung anong naand’yan. Ang dumi-dumi mong dumating dito...alangan naman idamay mo pati ‘tong parlor kong maganda. Magtiis ka kung gusto mong gupitan kita.”

			Meet Odeth and Adrian. Matalik na magkaibigan mula pa ng pagkabata. Si Adrian, isang certified lover boy at habulin ng mga chicks. Samantalang si Odeth naman ay certified lover ng boys at hinahabol ang mga boys  — proud member of the LGBT community. Two poles apart ika nga kung titingnan pero hindi ito naging issue sa kanila. In fact, mas mabuti na raw yung ganoon dahil at least hindi sila mag-aagawan ng jowa. At pagdating sa mga racket, magkasabwat ang dalawa. Lahat ng pwedeng pagkakitaan ay hindi nila pinalalampas. 

			Bukod sa pagiging mag-BFF at partners-in-crime, close din ang pamilya nila sa isa’t isa. Madalas kina Adrian nagtatago, este, nagpupunta si Odeth kapag hinahanap ng mga pinagkakautangan. Syempre naman, itinatago siya ng bestfriend niya. Ganun din naman si Adrian. Kapag gino-ghosting niya and kanyang mga ex-flavor of the month jowas, si Odeth naman ang nagiging bulag, bingi, pipi sa mga nagtatanong sa whereabouts ng kaibigan. What are friends for, di ba? Two poles apart? Hah! More like two peas in a pod. For better or for worse, hindi mag-iiwanan ang dalawa. 

			Kapag all-clear naman ang sitwasyon, for sure, sa parlor naman ni Odeth tatambay si Adrian. Take note, dito na rin siya kumakain, natutulog, kumakain, natutulog  —  isama mo pa ang palaging pagpapagupit ng libre.

			Katulad na lang ng araw na ito kung saan galing si Adrian sa paglalaro ng basketball. Pawisan at puno ng dumi’t grasa ang katawan. Dahil sobrang ganado sa paglalaro, hindi siya tumigil kahit pa umuulan at maputik sa loob ng court.

			Tulad ng nakasanayan, dumiretso siya sa parlor ng kaibigan.

			Nagtitili si Odeth nang makita siyang pumapasok.

			“Ahiiii, ahiiii! Noooo! Labas, labas!” sabay hinarangan ito. “Don’t you dare na dumihan ang parlor ko!”

			“Sobra ka namang OA, Odeth. Para pawisan lang ako ng konti -- madumi na agad ako? Saka, kung maghihiyaw ka, GRABE... akala mo kung ano na ang nangyayari sa iyo... muntik nang mabasag ang eardrums ko, a!!!”

			“Aba, ang damuhong ito at nakuha pang magalit sa akin! Hmmmp! Paano naman akong hindi magkakagalaite e... tingnan mo nga ang itsura mo? Pawisan lang ng konti? Eeeww, para ka ngang baboy na nakawala sa kural! Tapos, basta basta ka na lang mag-a-appear dito at maghahasik ng lagim sa aking magandang kingdom come? No way, no way! Labas, labas, labas!”

			Ngumiti nang pagkatamis-tamis si Adrian.

			“Odeth naman... para naman tayong hindi mag-b-e-s-t friends. Gusto ko lang namang makapag-pagupit bago ako maligo. Sige na...P-L-E-A-S-E...pretty please, pumayag ka na!”

			“Naku... at change tactics pa ang mokong na ito! Hoy, Mr. Adrian Llamanzares, huwag mo akong daanin d’yan sa pa-cute-cute mo ha -- kumita na ‘yan! Sa iba mo na lang gawin ‘yan at wa epek na ‘yan sa byuti ko! Layas, layas... LAAAAYAS!!!”

			“Odeth, please naman! Bad shot na naman ako kay Mommy kapag umuwi akong hindi pa nakapagpapagupit. Last week pa kasi niya ako kinukulit... sabi ko, ngayon ako nagpa-schedule sa ‘yo. Baka ma-grounded ako. Sige na, please... pretty, pretty please!” pagmamakaawa ni Adrian habang nagpapa-cute sa kaibigan.

			“Haaay, at ako pa ang ginawa mong sangkalan! Ahiiiii!! Kung hindi lang kay Mother Dearie... hmmp, nungkang pagbigyan kita! Sige na nga, sige na nga... gugupitan na kita... SA ISANG KONDISYON!”

			“Ngek, may kondisyon pa! Ang labo mo naman...” angal ni Adrian.

			“Ayaw mo, ayaw mo? O, di sige... the door is opening... you are free to evacute! Tsupi! Tsupi!”

			“Haiiissss! Grabe ka naman, Odeth!”

			“Yes or no? The door is open...”

			“(Sigh!) Oo na, Oo na! May pa-kondisyon-kondisyun ka pang alam ngayon... (sigh!) ano bang gusto mo... ihanap kita ng bagong jowa? Ha! Ha! Ha!”

			“Naku, tigil-tigilan mo nga ako d’yan, Adrian. My love life is mine along. Off limits ka dun kahit pa bestfriend kita!”

			“Ganun? Sabagay, di ka rin naman nakikialam sa love life ko…”

			“Love LIFESSSSSSS to be exact! Sa dami ng naging jowabels mo, pwede ka ng magtayo ng sarili mong cheering squad!”

			“Ahiiii! Kalma, kalma! Kung saan-saan na napunta usapan natin. O, sige na...ano ba ‘yung kundisyon mo?”

			“Ang kondisyon ko? MAGLINIS KA MUNA NG KATAWAN MO!” sabi ni Odeth, sabay turo sa CR. “Doon... pumunta ka ‘dun at maligo ka! I won’t having you dirtying my beautiful parlor!”

			“Ngek! Ayoko nga, dito na lang ako magbibihis!” sagot ni Adrian.

			“Haay... kung ayaw mo, di ayaw mo! No problem... layas, layas, LAYAS!”

			“Odeth naman... Haiissss! Sige na nga, sige na nga! E, anong isusuot ko? Wala naman akong pampalit na damit.”

			“Meron akong mga nakasampay na damit dun sa loob ng CR. Kalalaba ko lang nung mga ‘yon. Mamili ka na lang doon.”

			“Baka naman cheapeapay lang yung mga damit mo?”

			“Ahhhhh... Lord, bigyan Mo po ako ng lakas at baka hindi ko matant’ya ang taong ito at mapatay ko!”

			“Biro lang, biro lang! Ikaw naman, masyado kang high-blood! Mam’ya n’yan biglang tumirik ang mata mo d’yan... kawawa naman ang mga Papa mo! Ha! Ha! Ha!”

			“Adrian, gusto mo ba talagang...”

			“Hep, hep! Sori na po... stop na... maglilinis na po ako ng katawan,” awat ni Adrian. “Heto na po, papasok na. Kataray naman nitong BFF ko!”

			Mab​ilis naman nakaligo si Adrian. Makaraan ang ilang minuto ay lumabas na siya. Dahil mas matangkad kay Odeth, maliit sa kanya ang short at sandong isinuot.

			“Grabe naman ‘tong shorts mo! Aba’y, konting tuwad ko lang dito, kita na lahat ang kayamanan ko!”

			“Hoy, hoy, hoy, Adrian! Huwag mong smolin ang shorts ko, ha! Kasalanan ko ba kung mas matangkad ka sa akin! Ang ganda, ganda yata n’yan. Hi! Hi! Hi!!

			“Kita mo... ikaw mismo natatawa!”

			“Ahiiii! In fairness, Adrian... maganda ka rin pala kung magiging ka-tribo ka namin. Hi! Hi! Hi!”

			“Haiissss, tigilan mo nga ako, Odeth!” sagot ni Adrian. Napatingin ito sa salamin. “Ugh, talaga namang nakakahiya ang itsura ko. Wala ka bang ibang matino-tinong damit d’yan maliban dito?!”

			“Naku, Adrian, pasens’ya ka! Magtiis ka kung gusto mong gupitan pa kita,” banta ni Odeth. “Tsaka, wala namang makakakita sa iyo here... what’s da problem?”

			“AHHHH! Oo na! Oo na! E, ano pa bang magagawa ko?!!”

			“Hala na, hala na... walang mangyayari kung mag-ngangangawa ka pa d’yan! Umupo ka na dito at nang magupitan na kita.”

			Kakamot-kamot ng ulong umupo si Adrian. Habang ginugupitan ay biglang naisipan ni Odeth na pag-tripan ang kaibigan. Kumuha siya ng mga rollers at sinimulang lagyan ang buhok ng kaibigan.

			“Oy, Oy, Odeth! Ano naman ‘yan? Bakit nilalagyan mo ng rollers ang buhok ko?”

			Kunwari ay seryosong sumagot si Odeth.

			“Haaay, naku, Adrian, naiinis na ako sa iyo, ang dami-dami mong angal -- libre lang naman ang pagpapagupit mo! E, kahaba-haba ng buhok mo... napakahirap gupitan. Kailangan lagyan ko ng rollers para magupitan ko nang maayos. Manahimik ka na nga lang d’yan at nang matapos na tayo!”

			Sasagot pa sana si Adrian nang biglang may malakas na ingay galing sa labas ang gumulantang sa kanila.

			BLLAAAGGG!!!! KRRRAAASSS!!!

			“ANO ‘YON?!!” kap’wa gulat na nasabi ng magkaibigan.

			Dali-daling tumakbo palabas si Odeth.

			“Aayyyy! Que horror! Ang aking palamigan... sinagasaan... winasak... nilapi-lapirot! This can’t be, this can’t be!”

			Bukod sa kanyang parlor ay mayroon din si Odeth ng isang maliit na food cart kung saan nagtitinda siya ng mga ulam, kakanin at gulaman. Pero sa ngayon, nagmistulang scrap na sa junk shop ang itsura nito. Nabangga at inararo ito ng isang kotse.

			Natigil siya sa paghi-hysterical ng may tumapik sa balikat niya. Gulat siyang napatingin dito.

			“Are you the owner? I’m really sorry... hindi ko ito napansin and unfortunately masagi ko nang kaunti yung cart mo,” dispensa ng isang matandang lalaki.

			“NASAGI NANG KAUNTI? Kaunti lang ba ‘yang tawag mu d’yan, e nagmukhang dinaanan ng bulldozer itong tindahan ko!”

			“I’m really very sorry... pasens’ya na talaga... aksidente lang... nagmamadali lang kasi ako. Ah... ah... pero, don’t worry, I’ll pay for the damages... para hindi ka naman masyadong maagrab’yado,” wika ng nakabangga. Dumukot siya sa bulsa at inaabot ang dalawang libong piso kay Odeth.

			“I hope this will settle any problem or inconvenience I have brought.”

			Nanlaki ang mata ni Odeth ng makita ang pera. Sa isip-isip niya ay, “Wow, jackpot!”

			Aabutin na niya ang pera nang biglang humiyaw si Adrian sa likuran.

			“TWO THOUSAND? TWO THOUSAND LANG BA ANG PALAGAY MONG HALAGA NANG GINAWA MONG PERWISYO?”

			“A​-Adrian... two thou na ‘yun? A-Anong...,” hindi natapos ni Odeth ang sasabihin ng bigla siyang hinatak ng kaibigan at  pasekretong kinausap, “Wait ka lang, Odeth. Watch and learn...leave it to the expert to...nego-syete. Hehehe!”

			Muling hinarap ni Adrian ang matanda.

			“Sir, uhummm... masyado naman yata ninyong... MINAMALIIT ang nagawa ninyong pinsala sa amin. Don’t you realize the damage that you’ve done? Hindi n’yo ba alam ang epektong mangyayari sa amin... dahil dito?” madiin na panimula niya.

			“Excuse me... ikaw ba ng may-ari nung cart?” tanong sa kanya ng matanda habang pinag-aralan siya. Hindi nakaligtas sa pansin niya ang maikling short at mabulaklaking sando kasama na ang mga rollers sa buhok ni Adrian.

			Napangiwi si Adrian ng maalala ang itsura.

			“Haaiisss! Mukha nga pala akong hostess na pinaglipasan ng panahon sa itsura kong ito!

			Aatras na sana siya pero nanghinayang sa posibleng malaking perang kikitain.

			“Hey you, Mister who-ever-you-are, whatever-you-are... don’t ever think na porke, poor kami ay... ganyan n’yo na lang kami tatratuhin, titingnan at lalait-laitin? Ganyan po ba kababa ang pagtingin n’yo sa amin. And to think 20th century na ngayon... but still you don’t respect our equal rights to this society!”

			Habang nagsasalita ay palihim naman niyang pinag-aralan ang matanda.

			“Mmmm... MATINDI ang mga suot na alahas...ang mga damit to the max ang kalidad…’yung kotse, bagong-bago. Wo-ho-ho, no doubt nangangamoy pera. Hindi lang basta pera, sure ako...MALAKING PERA!”

			Sa likod ay hindi maiwasan ni Odeth ang mangiti.

			“Hi! Hi! Hi! Pwede ng best actor ‘tong bestfriend ko. Basta talaga pagkakakitaan, hindi palalagpasin ng Besi ko!”.

			“No, of course not!” depensa naman ng matanda. “Ah, ahhh... nagulat lang kasi ako sa biglang pagsulpot mo. Are you also the owner of this makeshift stall?”

			“MAKESHIFT STALL!!! Ganyan lang po ba ang tingin ninyo... (sniff!) sa DUGO at BUHAY na aming... pangkabuhayan?”

			“A, e... no, no no! Hindi naman ‘yan ang ibig kong sabihin. What I mean is...”

			“Say no more, Sir... lalo lang kayong (sniff!)... nakakasakit!. Please, huwag n’yo pong maliitin... don’t underestimate... ang maliit naming negosyo na bumubuhay sa amin. Maliban pa po doon... hindi n’yo ba alam na d’yan namin kinukuha ang aking ginagastos sa pag-aaral ng... abogasya!”

			“Ngiii, abogasya?” nasambit ni Odeth, “kelan pa? Hi! Hi! Hi!”

			“You’re taking law?” hindi makapaniwalang tanong ng matanda.

			“Hu! Hu! Hu!​ Ayan na naman kayo... hinuhusgahan n’yo na naman ako,” todo emote ni Adrian, “porke ba ganito ako, wala na rin ba akong karapatan na mangarap nang isang magandang kinabukasan... na maging isang de-kampanilyang abogado?”

			“D-Definitely not!” pagtutol ng matanda. “Ah, errr... that’s something to be proud of.”

			“Kaya nga,” patuloy ni Adrian, “alam kong agrabiyado kami at hindi sapat ang inaalok nyong pera... para sa... damyos perwisyong ginawa n’yo!”

			“Is two thousand still not enough... for something like that?” 

			“Naand’yan na naman kayo, e. Porke ba maliit na kainan lang ‘yan... ganyan na lang n’yo ito husgahan? Guess what? Baka hindi n’yo alam kung magkano ang kinikita namin d’yan araw-araw -- hmmp, for your information... libo-libo!”

			“Huh? Libo-libo?”

			“Yes! Thousands and thousands!”

			“Libo-libo... para sa gulaman, ulam at kakanin lang?”

			“Hmmmp! At anong nakapagtataka doon... S-I-RRR! Hindi n’yo ba alam kung gaano karami ang masugid at loyal naming mga customer... na patuloy na bumabalik-balik para tangkilikin ang aming napakasarap na mga pagkain? Paano na sila ngayon? Kawawa naman sila na umaasang matitikman ang aming ubod ng sarap na ulam, kakanin at to-die-for na super-lamig na gulaman!”

			“Really?”

			“Aba, e kung ganyan kayo... sa baranggay na lang tayo mag-usap o kahit sa husgado na!” biglang bwelta ni Adrian.

			“OO NGA! OO NGA!” hiyawan ng mga taong biglang nagkumpulan doon.

			Ngayon lang napansin ng matanda na may mga tao na sa paligid na nag-uusyoso. Medyo naalangan siya. Ayaw na niyang palakihin pa ang sitwasyon.

			“No, no... I’m really sorry. H-Hindi na siguro natin kailangan pang paratingin ito sa b-baranggay... pati na sa husgado. How much do you want to settle?”

			“Mmmm... siguro mga FIVE THOUSAND... pwede na!” sagot ni Adrian.

			“FIVE THOUSAND PE...?!!!”

			Nagul​at ang matanda sa presyong tinuran ni Adrian. “FIVE THOUSAND! For that...”

			“Aba, kung ayaw mo... di bale na lang. See you in court. Tamang-tama... mapra-practice ko ‘yung da moves ko, bilang attorney! Harrruumpp... your honor, I accused this man of...”

			Hiyawan sa tuwa ang mga taong nakapaligid sabay kinant’yawan ang matandang lalaki.

			“BAYAD NA! BAYAD NA! BAYAD NA!

			Alam nang matanda na pinagsasamantalahan ni Adrian ang sitwasyon, pero wala na siyang panahon para makipag-debate pa. May importanteng meeting na pupuntahan at late-na-late na siya. Kung magpapa-baranggay pa sila ay siguradong mas tatagal ng husto ang usapin nila. Wala na siyang oras para dito.

			Napilitan siya na makipag-areglo.

			“(Sigh!) Okay, okay... a-aregluhin na lang natin ito, Mr. Attorney. Tapusin na natin ito.”

			Masama ang loob na kinuha ng lalaki ang wallet niya at sinimulang magbilang ng pera.

			Nakaamoy ng panibagong opportunity si Adrian lalo na nang nakita niya ang kapal ng laman ng wallet. Natunugan din niyang nagmamadali ang kaharap at gusto nang makaalis.

			“Uhummm, not so fast, Sir. Idagdag mo pa d’yan ang two thousand... para naman sa aberyang nangyari sa akin!”

			“What... another two thousand! Aba, that’s plain highway robbery... abuso na ‘yan!”

			“Abuso? Iyon ba ang akala mo? Aba, Mister... hindi n’yo alam na may importanteng lakad din ako ngayon... sa Court of Appeals! Marami akong trials na ia-assist ngayon. Maraming backlog ang idudulot ng pagiging ‘late’ ko  —  naiintindihan n’yo ba ‘yon??!!! Kung ayaw naman n’yo... e di, idagdag na lang natin itong kaso sa...”

			“Hmmmp! Okay, okay... you win, Mr. Attorney. Here’s the seven thousand at baka... kung ano pa ang maisip mo ay madagdagan pa ‘yan,” wika ng lalaki at inabot kay Adrian ang pera. “Ngayon, can I go now... your Honor?”

			“Syempre, syempre naman! The accused is therefore found... not guilty! Case dismissed, you are now a free man!”

			Masigabong palakpakan ang ibinigay ng mga nag-uusyoso at kuntodo bigay pugay naman si Adrian sa lahat.

			Nagpupuyos sa galit na umalis ang matandang naka-enkwentro nila.

			Han​gang-hanga si Odeth sa kaibigan. “Hi! Hi! Hi! Ibang klase ka rin, my friend! Akalain mong magatasan mu ‘yung matanda nang lumalagapak na... seven thousand pesoses... para lang dun sa kariton ko! E, wala pang five hundred ang halaga nun, a -- kasama na ‘yung mga pagkain!”

			“Ha! Ha! Ha! Ibahin mo kasi ako, Odeth. Pag nakaamoy ako ng pagkakakitaan, hindi ko pinalalagpas ito.”

			“E, paano mo naman nasigurado na magbabayad yung mama? Paano kung hindi kumagat, e di nawala pa yung 2K?”

			“Yan ang hirap sa iyo, bestfriend, hindi ka marunong dumiskarte. Unang tingin ko pa lang, hindi lang basta-basta mayaman yung lalaki. Siya yung tipong filthy rich... yung bang may-ari ng isang business o malaking tindahan. Relos pa lang niya, Rolex... yung pinakabago! Aba, nasa daang libo na agad ang halaga noon. Kita mo, ang bilis dumukot ng dalawang libo... sa bulsa pa lang niya -- parang barya lang! Kaya nung nakita ko ‘yon... nag-ting-a-ling-a-ling agad yung bombilya sa utak ko at sabi ko, “Adrian, perang tumataginting ito -- HUWAG MONG PALALAMPASIN! And the rest is history.”

			* * * * * * * * * *

			Mula sa sasakyan ay nakita ng misis ang pag-kompronta ni Adrian sa asawa. 

			“Gosh, just look at that guy... what is he wearing? Not even an ounce of decency... hindi na nahiya sa itsura n’ya. The nerve... ang laki ng katawan pero...such a waste!”

			Mahigpit siyang binawalang lumabas kaya wala siyang nagawa kung hindi panoorin na lang ang ginawang pangha-harass sa asawa. Inis na inis habang nakikitang pinagtutulungan ang mister.

			“They are ganging up on Josh! Huwag naman sana nilang saktan siya!”

			Nakahinga siya ng maluwag nang makitang pinabayaan ang asawa matapos magbigay ng pera.

			Galit na pumasok ang matandang lalaki sa kotse.

			“I’m fuming mad, Darling! I’ve just been bamboozled to the tune of seven thousand pesos because of that... that... whatever I hit!”

			“WHAT!!! Seven thousand pesos... for that thing?!! Grabe, that’s too much! Hindi ka ba umangal?”

			“I tried, I tried... pero, you know how hard it is to reason with them...lalo na kapag nasa teritoryo nila,” paliwanag ni mister habang pinaaandar ang kotse.

			“Sino ba ang may-ari? ‘Yun ba yung gay na naka-suot ng pagkaikli-ikling short at pink na bulaklaking sando?”

			“Hmmp... yes... according to him! At first, ‘yung other gay ang akala kong may ari. Siya kasi ang unang lumabas. I can sense that he’s willing to accept the two thousand pesos na una kong inialok... kaya lang umentra ‘yung other gay.”

			“And they ganged up on you.”

			“Haha, you said it. Knowing the situation... they took advantage of it!”

			“What happened ba?”

			“Well, siya ang nakipag-negotiate sa akin. Kesyo, abogasya daw ang kurso niya...”

			“Yun, abogasya ang kurso? Yung itsurang ‘yon? I don’t believe it! E, itsurang tambay lang sa kanto ‘yon!”

			“Exactly! And that’s not all! Kesyo libo-libo daw ang kinikita ng tindahan nila... kesyo I’m looking down dahil mahirap sila at kung anu-ano pa! Balak pa akong dalhin sa barangay. Hmmp! Kung hindi lang talaga may importante akong meeting ngayon... anyway, just to end it all at makaalis na, binayaran ko yung seven thousand na hinihingi niya.”

			“Kawawa ka naman, Darling. Na-stress ka nang husto. Buti na lang at walang nasaktan.”

			“Yes, that’s the saving grace! Mabuti na lang at walang taong nasaktan. Kung sakali, hindi ko maisip how much more those two cunning scoundrels would have asked me!”

			“Bakit kasi ikaw ang nag-drive ng kotse ngayon?”

			“Nagpaalam kasi si Mang Baste na hindi papasok. He said he’s not feeling well, so ako na lang ang nag-drive. Napaka-importante nung meeting ko ngayon at medyo mahirap kung wala kang dalang sasakyan dun sa venue ng meeting. Well, it’s been a while since I last drove, so ayun, namali ako ng kalkulasyon at nasagi ko yung tindahan.”

			“Kasi, ikaw naman, nagpilit ka pang ihatid ako sa school, pwede naman akong mag-taxi o kaya nag-Grab? Ayan, nakabangga ka pa tuloy.”

			“Darling, ayoko naman na mag-commute ka lang kung may kotse naman tayo. Dito rin naman ang daan ko. It’s just bad luck at nasagi ko yung tindahan or whatever it is. Okay na yun. At least, sabi mo nga, walang nasaktan na tao. That’s something to be thankful, diba?”

			“Yes, but I’m still peeved kapag naaalala ko kung paano ka pinagtulungan at ini-scam nung dalawang ‘yon! I have lots of decent gay friends and definitely not like those two.”

			“(Sigh!) Charge it to experience, Darling... kalimutan mo na ‘yon. It’s over and done and just be thankful... we don’t have to deal with them... ever again.”

			Patuloy​ naman ang masayang kuwentuhan nina Adrian at Odeth. Hindi sila makapaniwala sa ‘swerteng’ natanggap.

			“Biruin mo, my friend... lumabas ka ng ganyan ang itsura mu. Hi! Hi! Hi! Baka napagkamalan kang kalahi namin nung matanda!”

			“Ha! Ha! Ha! Dyahi nga! Kaya lang kung uurong ako... baka masira pa yung momentum, kaya carry ko na.”

			“Hi! Hi! Hi! Ang galing-galing mu nga. May pa-english-english spokening dollars ka pang alam d’yan kanina! Teka, abogasya ba talaga ang kurso mu... di ba management?”

			“Ha! Ha! Ha! Management nga. Kunwari lang yung abogasyang kurso para makaduro! Pang gulpe-de-gulat lang ‘yon!”

			“Wow, pati ako napaniwala mo, a! E, saan mo naman nakuha yung mga lingwaheng ginamit mu saka yung mga da moves?”

			“Ha! Ha! Ha! Ikaw talaga, Odeth... makakalimutin ka! Saan pa... e di dun sa mga K-Dramang pinanonood natin sa TV. Kung gusto mo, pati pagiging doktor gayahin ko?”

			“Hi! Hi! Hi! Okay na... naniniwala naman ako sa iyo, your Honor!”

			“Pero... dyahi talaga dun sa mga naki-usyoso?”

			“Naku, Adrian... kahit na magdamit babae ka pa... hindi ka mapagkakamalang bakla ng mga taga dito. Eeeww, alam naman ng lahat na babaero ka. Playboy, iyon ang kategorya mu! Hi! Hi! Hi! Saka, kitang-kita naman nilang kina-k’wartahan mu lang ‘yung matanda.”

			Gwapo, simpatiko at maganda ang pangangatawan -- kilalang kilala si Adrian bilang isang certified hunk at tsikboy. Sa gandang lalaki nito at husay sa pambobola, hindi maiwasang magka-crush dito ang sino mang babaing makilala nito -- dalaga o may asawa man. Tulad ng sinabi ni Odeth, halos lahat ng babae sa lugar nila ay tinuhog na nito.

			“Playboy... sobra ka naman! Hindi naman ako yung tipong sabay-sabay mag-girlfriend. At hindi rin ako two-timer!”

			“Sabagay, agree ako doon. Stick to one ka... ‘yun nga lang..palaging pang short term period lang! Ewan ko nga ba sa iyo at kung bakit hindi ka magtagal sa relationship. Ano bang hinahanap mo sa babae? Baka naman pang Miss Universe ang hinahanap mong beauty?”

			Hindi nakasagot si Adrian. Totoo ang sinabi ni Odeth, hindi nga nagtatagal ang pakikipag-relasyon niya. Kahit sabihin pang honest ang intens’yon niya kapag nanliligaw siya, hindi niya maintindihan ang sarili kung bakit mabilis naman siyang magsawa. Pero tulad din ng sinabi niya, hindi siya nag te-take advantage sa babae o naggi-girlfriend ng sabay-sabay.

			Sa kasalukuyan ay may girlfriend siyang bago. Si Carla Madrigal. Maganda, mayaman at in-love na in-love sa kanya kahit sabihin pang naging girlfriend agad niya ito isang araw mula nang makilala. Almost 6 months na sila, at kahit nagpaparamdam ng dalaga na okay sa kanya, hindi naisip ni Adrian na mag-take advantage.

			Namulat sa magandang asal at pinalaking may takot sa Diyos, tumino sa isip niya ang pangaral ng mga magulang na huwag pagsamantalahan ang mga nagiging girlfriend

			Naalala pa nito ang sinabi ni Mommy, “Adrian, igalang mo ang magiging girlfriend mo. Kung talagang mahal mo ang babae, hindi kailangan na sumiping kayo sa isa’t isa para patunayan lang ito. Kung talagang kayo  — kayo. At kung hindi man, lalong hindi tama dahil pagsasamantala na ang gagawin mo.”

			Nabalik sa kasalukuyan si Adrian nang kausapin muli ni Odeth.

			“Hoy, Adrian... bago tayo magkalimutan, give mo na sa akin yung share ko!”

			“Huh! Ay, Oo nga pala. O, eto, four thousand sa iyo, since sa iyo yung nasira... at three thousand sa akin. Okay ba... fair ba ang hatian?”

			“Yes, yes! Wow, four thousand! Two thousand pa nga lang, jackpot na... na-doble pa! Iba ka talaga, Adrian... bow ako sa iyo! Hi! Hi! Hi!”

			“Siguro naman, pwede mo na akong gupitan, ano?”

			“Hi! Hi! Hi! Syempre naman! Gupit espesyal and free of charging!!!”

			Management ang kurso nang ma​tigil sa pag-aaral si Adrian. Fourth year college na sana siya pero napilitang tumigil dahil kapos sila sa pera. Third year siya ng mamatay ang Daddy niya. Sole bread winner kaya naging malaking kawalan sa kanila ang pagkamatay nito. Dahil dito ay napilitan mamasukan muli ang Mommy niya. Medyo matanda na rin ito at swerteng may nakuha pang trabaho. Yun nga lang, maliit lang ang sahod at hindi sapat  para sa kanila.

			Si Adrian at ang bunso niyang kapatid ang naiwang kasama ni Mommy. Dahil libre ang tuition ng nakababata niyang kapatid, nakapagpatuloy pa ito ng pag-aaral. Apat silang magkakapatid, dalawa ang nakatatanda at may sari-sariling pamilya. Hindi naman masyado nakakaluwag ang mga ito sa buhay kaya hindi rin makatulong sa kanila.

			Kahit tutol si Mommy ay hindi nito napigilan si Adrian na mamasukan na rin para makatulong. Madali naman itong nakakahanap ng trabaho pero dahil undergraduate, hanggang contractual lang siya. Mare-regular sana siya sa huling napasukan pero nasulot siya ng pinsan ng supervisor nila. Sa sama ng loob ay nag-resign siya. Pansamantala muna siyang pa-sideline-sideline habang naghihintay ng magandang oportunidad.

			* * * * * * * * * *

			Laman ng basketball court si Adrian. Magaling maglaro at madalas nahuhugot kapag may mga liga. Kasalukuyang siyang naglalaro kalaban ang mga dayo sa lugar nila. Half-court lang ang labanan, 3 x 3. Mahigpitan ang labanan dahil may pustahang dalawang 1.5 litrong softdrinks at tinapay, kasama na ang bragging rights ng mananalo.

			Tie ang score ng laro nila at kung sino ang huling makaka-shoot, siya na ang panalo. Sa puntong ito ay possession ng kalaban ang bola. Mahigpit ang ginagawang pagbabantay nila Adrian at medyo nagkakainitan na ang laro.

			Malaki at nangangalabaw ang bantay ni Adrian. Bago pa dito ay na-sprain ang kaliwang paa ni Adrian nang patirin siya nito. Ngayon ngang last shot na, pilit siyang kinakatawan dahil alam na pipilay-pilay na siya.

			Pero nahulaan ni Adrian ang balak nitong gawin. Nang banggain siya muli nito ay nagkunwari siyang napaurong at nasaktan.

			“ARAY!”

			Saglit na nag-relax ang kaharap at bumuwelo para mag-shoot. Pero laking gulat nito nang biglang naagaw ang bola sa kanya.

			Dahil nasorpresa, hindi na nakahabol ang kalaban para mapigilan si Adrian sa pag-lay up.

			SHOOT! PASOK ANG BOLA!

			Panalo sila A​drian! “Yehheehhheyy!” sigawan at nagtalunan sa tuwa sina Adrian. Masayang nag-high-five at nagyakapan.

			“BLOWOUT NA!!! BLOWOUT NA!”

			Pero pikon at ayaw tanggapin ng mga dumayo ang kanilang pagkatalo, lalo na ang ka-matchup ni Adrian.

			“Bro, foul ka kanina nung inagaw mo yung bola, not counted yung shoot mo! Reset natin ‘yung laro... sa amin ulit yung bola.”

			“Hah... anong foul? E, ni hindi mo nga namalayan na wala na sa iyo yung bola... tapos sasabihin mo pang foul! Ano ka, HILO?”

			Nagtawanan ang mga kakampi ni Adrian, pati na ang ilang nanonood.

			“Hilo pala, ha!” galit na isinagot ng kalaban sabay biglang sinuntok si Adrian sa mukha.

			Hindi inaasahan ni Adrian ito kaya hindi nakaiwas. Sa lakas ng pagkakasuntok ay bumalandra siya sa kalsada. Pero nagkamali ang kalaban niya. Laking kalye si Adrian at sanay pagdating sa away. Mabilis nitong pinatid ang paa ng papasugod na kaaway. Nawalan ng kontrol at bumagsak una ang ulo. Mabilis na inibabawan siya ni Adrian pero tumigil ng makitang may malaking sugat sa ulo ang kaaway na tila wala na ring malay.

			“Allan, Zandro, tulungan n’yo ‘kong dalhin siya sa barangay clinic. May malaki s’yang sugat sa ulo.”

			Dali-daling nagtulong-tulong ang lahat para madala sa clinic ang lalaki.

			* * * * * * * * * *

			Mabilis naman silang naasikaso pagdating doon. Kinailangan ng anim na stiches para isara ang sugat pero hindi na kinailangan i-confine pa.

			Sabay-sabay na silang lumabas.

			“Bro, salamat sa pagtulong mo. Nakakahiya...ako na nga yung nandadaya... ako pa ‘yung nagpasimula ng gulo...pero tinulungan mo pa rin ako. Pasens’ya na... sucker punch ‘yung ginawa ko.”

			“Oow nga, e. Masakit pa rin nga itong bibig ko. May pumutok yata sa loob.”

			“Bro, pasens’ya ulit! Na-frustrate lang ako ng husto pero maling-mali yung ginawa ko. Kasi naman... puro talo na lang ang inabot namin sa inyo.”

			“Okay na ‘yon. Kahit kami man e medyo nag-init na rin ang ulo gawa nung laro. Pareho lang tayong may kasalanan... kalimutan na natin ‘yon. At least, barkada na tayo ngayon. (Sigh!) Problema ko... hirap akong magsalita. Kumukulot and boses ko,” sagot ni Adrian. “Para din akong kumekendeng kapag naglalakad gawa nung pagkakapatid mo. Haaiisss!”

			Hindi napigilan ng grupo na magtawanan.

			“Pasens’ya ulit, Bro.”

			“Hahaha! Okay na ‘yon. Buti na lang at hindi rin naging grabe ang naging sugat mo! Game ulit tayo next time. Pwee, ano ba itong bunganga ko...!”

			Masayang nagtawanan ulit ang grupo at matapos magpaalaman ay nagkanya-kanya nang uwi.

			* * * * * * * * * *

			“Tonyo, mabait din yung nakaaway mo, ano? Kung tutuusin pwedeng-pwede ka nang bugbugin nun, pero nung makitang pumutok ang ulo mo, hindi nagdalawang-isip na tulungan ka.”

			“Oo nga,” sagot ni Tonyo.

			“Ha! Ha! Ha! Napikon ka kasi. At saka akala mo, porke mas malaki ka doon, kayang-kaya mong kalabawin,” banat ng isa.

			“Mali nga ako doon. Totoo ‘yon, napikon ako. Hindi ko kasi matanggap na natalo tayo nung mga iyon. Akala ko kasi, sisiw lang sila kalabanin. Yun pala ang gagaling din mag-basketball. Mabuti nga, hindi tayo ipina-baranggay!

			“Oo nga, Oo nga! Pero, ang maganda dito, imbes na nagkaroon tayo ng kaaway, nagkaroon tayo ng mga bagong kabarkada.”

			Ka​pag mayaman... may IPHONE. Kapag mahirap... mag IPON

			********

			Pagkauwi sa bahay ay hindi maiwasan ni Adrian na makita ni Mommy ang mga pasa sa mukha niya.

			“Anak, anong nangyari sa iyo? Bakit may mga pasa ka sa mukha?” nag-aalalang tanong nito.

			“Wala ito, Mom. Naisahan lang kasi ako nung kalaban ko sa basketball. Sukat ba namang sinuntok ako kasi napikon... natalo kasi!”

			“Hah, baka nakipag-rambulan ka lang... magsabi ka nang totoo, anak.”

			“Hindi, Mom... totoo po ang sinasabi ko. Napikon po yung kalaban namin, sinuntok ako. Bumulagta nga ako sa kalsada.”

			“Naku, ang kawawa kong anak! Pinagtulungan ka ba nila? Gusto mo mag-complain ako sa barangay?”

			“Ha! Ha! Ha! Galing na nga kami doon. Hep, hep! Easy lang, Mom... huwag kwa munang mag-react. Bayaan n’yo muna akong makatapos.”

			Matiyagang ikinuwento ni Adrian kay Mommy ang pangyayari.

			“Naku, salamat kay Lord at ganoon na lang ang nangyari. Natutuwa naman ako sa iyo, anak at hindi ka nagdalawang isip na tulungan iyong tao.”

			“Syempre naman, Mom! Pinalaki n’yo akong mabait, e!”

			“Salamat naman. Pero, pero... teka... bakit ganyan ka magsalita?” tanong ni Mommy.

			“Oo nga, Kuya,” sabat ni Darryl, ang nakababata niyang kapatid na nakikinig pala. “Sumapi ka na rin ba sa asosasyon ni Ate Odeth? Ha! Ha! Ha!”

			“Naku, nang-alaska pa ito. May sugat kasi ako sa loob ng bibig, gawa nung pagkakasuntok. Parang namaga, kaya ganito ako magsalita. Masakit nga po kapag nagsasalita. Pinatingnan ko na rin ito dun sa clinic at ginamot na. Kaya lang...ayun, yungpagsasalita ko bumabaluktot” paliwanag ni Adrian.

			“Hi! Hi! Hi! Ganoon ba!” hindi na rin maiwasan ni Mommy ang matawa.

			“Asuss, Kuya... ang sabihin mo, bumigay ka na talaga! Ha! Ha! Ha!”

			“Aba at talagang hindi mo ako tatantanan, ah. Lumapit ka nga dito,” natatawang sagot ni Adrian at akmang hahabulin ang kapatid na mabilis namang tumakbo papalayo.

			Pinigil siya ni Mommy.

			“Tigilan n’yo na ‘yan at baka magkasakitan pa kayo. Oo nga pala, Adrian, napadaan ako kina Odeth. Pumunta ka raw doon at baka may maibigay daw sa iyong sideline. Bilisan mo daw at baka may makauna pa sa iyo.”

			“Bukas na lang ako pupunta, Mom. Hirap pa akong maglakad gawa ng sprain ko sa paa.”

			“O, sige... bahala ka, anak. Basta nasabi ko na.”

			“Opo,” sagot ni Adrian sabay iika-ikang naglakad papunta sa kwarto niya.

			Napansin ito ni Mommy at hindi naiwasang magbiro.

			“Aba, anak, bakit pakembot-kembot ka nang maglakad? Sumapi ka na ba talaga kina Odeth? Hi! Hi! Hi!

			Sinegundahan ito ng kapatid.

			“Ha! Ha! Ha! Sabi sa inyo, Mom -- nagladlad na rin si Kuya!”

			“Haaaiiissss!”

			“A​hiiiii! Mama Mia, my friend... what happened... anong nangyari sa iyo at parang pinag-praktisan ni Pacquiao ‘yang mukha mo?” gulat na tanong ni Odeth nang makita si Adrian.

			“Saan pa, e di sa basketball! Napaaway at na-sucker punch ako,” paliwanag ni Adrian.

			Sandaling natigilan si Odeth at napatingin sa kaibigan. Maya-maya pa ay nagtanong ito, “Adrian... ikaw ba yan?”

			“Oo naman. Bakit may nabago ba sa mukha ko?”

			“Nagladlad ka na rin ba ng saya?”

			Sandaling naguluhan si Adrian pero saglit lang ay naunawaan na nito ang ibig sabihin ng kaibigan.

			“Hay, nako... ganito kasi iyon,” pasimula niya at matiyagang ikinuwento ang pagkakasuntok sa kanya kaya ganoon siya magsalita.

			“Ahhhh, ganoon pala,” wika ni Odeth na nakuha pang magbiro, “O, di... welcome to the club! Hi! Hi! Hi!”

			“Tigil-tigilan mo nga ako, Odeth at baka hindi kita matant’ya!” galit na sagot ni Adrian. “O, meron ka daw ibibigay na racket sa akin, sabi ni Mom, kaya ako nagpunta dito.”

			“Hay, naku, ang sabi ko pumunta ka agad kahapon. Tapos ngayon ka lang pumunta... tanghali na! Anong oras na ba? Mag-aalas-dos na po ng hapon, Mr. Adrian Llamanzares!”

			“(Sigh!) Pasensya ka na, Odeth, ang sakit-sakit kasi ng katawan ko... tanghali na akong nagising. Ano ba ‘yung sinasabi mong racket?”

			“Driver! Family driver... three months lang pero, 16k a month ang pasahod, libre pa ang tsibog, plus allowance etc. etc! Naikwento lang sa akin nung isa kong amiga na nagpa-makeup sa akin. Mabait daw yung amo. Kung marunong nga lang daw siya mag-drive, s’ya na yung nag-apply!”

			“Huh, okay lang kahit gay?”

			“Well, hindi ko alam... pero at least, ‘yung amiga ko may pagpupursige! Hindi katulad mo... parang si Juan Tamad -- naghihintay bumagsak sa langit ang grasya!!!”

			“Sobra ka naman, nagkataon lang naman na masama ang timpla ng katawan ko. Tsk! Pero, sayang talaga! Saan ba ‘yon?”

			“Sa may Fil-Am Homes, malapit sa SM North.”

			“Wow, okay dun, a! Sayang talaga. Haiisss, malas, ngayon pa ako na-injury.”

			“Teka, teka... anong oras na nga ba? Mag-aalas-dos pa lang, diba?”

			“Sabi mo nga! Ano ka ba, Odeth... nagiging mali-mali ka na yata!”

			“Ngayong after lunch ang interview para dun sa driver. Hanggang 3 or 4 yata ang interview. Kung pupunta ka ngayon, baka makahabol ka pa!”

			“Oo nga, ano!” tatakbong pauwi na sana si Adrian ng pigilan siya ni Odeth, “O, bakit Odeth? Paano ako makakahabol n’yan kung pinipigilan mo ako!”

			“Naku, Adrian... tingnan mo nga ang itsura mo! Puro pasa ang mukha mo. E, daig mo pa ang hoodlum sa porma mo! Sa palagay mo ba, may kukuha sa iyong matinong tao kung ganyan ang itsura mo, aber?”

			Napatingin si Adrian sa salamin at nakitang tama ang sinasabi ng kaibigan.

			“Oo nga ano. Tsk! Tsk! Wala rin pala akong pag-asang makapag-apply,” lulugo-lugong nasabi nya.

			“Ang bilis mo namang sumuko. Wala ka bang initiative?”

			“Huh... e, paano nga?”

			“Umupo ka sa harap nung salamin. H’wag ka ng umangal at gahol na tayo sa oras.”

			Parang maamong tupa na umupo si Adrian. Hindi na umangal at binayaan na lang ang kaibigan sa gustong gawin sa kanya.

			“Simple lang naman ‘yang problema mo. With the right makeup and my expertise... Bwala! Parang magic, wala na ang pasa!”

			“Oo nga ano. Sige, tuloy mo na!”

			Magaling mag-make-up si Odeth. Ilang sandal pa ay parang milagrong nawala ang mga pasa sa mukha ni Adrian.

			“Ummm, yung labi mu na lang ang problema. Halatang nangingitim yung bandang nasuntok. Tekwaaaa... ahhh, alam kwo na!” wika ni Odeth.

			May kinuha si Odeth sa aparador niya at akmang lalagyan ng kung ano ang labi ni Adrian.

			“Ngek, ano yan, lipstick? Ayoko, ayoko n’yan!”

			“Shunga-shunga ka talaga... anong gusto mo... lipstick o pasa. Saka, natural lang ito... hindi naman masyadong halata... and in your case, tamang-tama para hindi mahalata ‘yang putok sa bibig mo! Anoi... ayaw mo ba o gusto mu?”

			“S-Sige na nga!”

			Makalipas ang ilang sandali ay maayos na ang mukha ni Adrian. Handa na itong umuwi ng makita ang oras.

			“Naku, mag-aalas-dos-medya na... hindi na ako aabot!”

			“Huwag ka ng umuwi. Tumuloy ka na ngayon at baka makaabot ka pa!”

			“Ngek! E, naka-t-shirt lang ako at tsinelas!”

			“Hay, naku, Lord, bakit n’yo ba ako binigyan ng kaibigan na puno ng problema at katangahan. O, eto, eto... isuot mo na lang ‘tong rubber ko! Ahahay, bagong-bago ‘yan, ingatan mo! At hubarin mo yang t-shirt mo at isuot mo ‘tong polo ko! Bago din ‘yan, kita mo naka-plastik pa. Buti na lang at naka-pantalon ka kahit papaano. O, eto pati ang address at baka malimutan mo pa, madali lang hanapin ‘yan, malapit daw sa simbahan. Kung mahirapan ka, may bibig ka naman, magtanong-tanong ka na lang doon. Dalian mo na d’yan at sayang naman ang lahat ng paghihirap ko!”

			“Oo... Oo,” sagot ni Adrian habang kangkarot sa pagmamadaling magbihis.

			Maya-maya lang handa na itong umalis, pero hindi pa rin kumikilos.

			“O, anong hinihintay mo d’yan? Larga na at ng makahabol ka!” pagalit ni Odeth.

			Hiyang-hiya nagsabi si Adrian, “He! He! Odeth... baka pwedeng makahiram na rin ng... pamasahe?”

			“Haaisssss! Ang beauty ko maiimbyerna talaga sa iyo! Ayan, ayan na... sige na, lumarga ka na... parang awa mo na at matutuyuan na ako ng dugo sa iyo!”

			Malapit ng mag-ala​s kwatro ng hapon ng dumating si Adrian sa bahay ng pag-aaplayan. Madali lang niyang nahanap ito. Bukod sa malapit lang sa gate ng subdivision, isa rin ito sa pinakamalaki.

			Siya na ang pinakahuling dumating. Muntik pa nga siyang hindi na papasukin, pero nagmakaawa siya kaya pinapasok na rin siya.

			Sa pagmamadali ay lalong napasama ang kondisyon ng paa niya. Kung dati ay sumasakit lang ito kapag inilalakad, ngayon ay patuloy na sakit ang nararamdaman niya mula dito. Lalo tuloy siyang nahirapang lumakad.

			Pagdating sa loob ay nadatnan niya ang apat na aplikanteng nauna sa kanya. Mga nakaupo ang mga ito at naghihintay na lang na tawagin. Binigyan siya ng application form ng isang babae at sinabing i-fill up ito habang naghihintay na tawagin siya. Medyo na-impress si Adrian.

			“Wow! Sosyal naman dito. Nasa bahay lang pero may receptionist pa!” lihim na nasabi niya.

			Napansin din niya na hinahabol ng tingin ng mga naunang aplikante ang receptionist. Natawa lang si Adrian.

			“Hmmp! Naku, kung makatingin ‘tung apat parang kakainin na yung chicks. Tsk! Tsk! Ngayon lang siguro mga nakakita ng maganda ang mga ito.”

			Nang umalis ang receptionist ay saka lang siya pinansin ng mga naandoon sabay binati siya.

			“Marami na bang nag-apply? Wala pa bang nakukuwa?” tanong ni Adrian.

			Nangiti ang apat ng marinig siyang magsalita pero walang nag-komento. Isa sa kanila ang sumagot, “Tatlo yung nauna na. May isang kausap sa loob. Wala pa namang sinasabi kung may napili na.”

			Tumango si Adrian at sinabi, “Ahhh, ganon ba. Salamat, ha.” Paika-ika siyang lumapit sa isang silya at umupo. Sinimulan na rin niyang i-fill up ang application form. Napansin niya na panay ang sulyap ng apat sa kanya, palihim na nagtatawanan at tipong siya ang pinag-uusapan.

			Napatingin si Adrian sa suot niya at halos manliit sa hiya ng nabasa ang nakasulat sa polong suot niya na “GAY AND PROUD OF IT.”

			“Haaiiis! Odeth... ano ba naman itong polong ipinahiram mo sa akin!” dismayadong nasambit na lang nito. Kulang na lang na lumubog siya sa sahig sa hiya. Gusto na sana niyang mag-walkout pero nanghinayang at napag-isip-isip na, “Ahhh, naandito na rin lang ako, ituloy ko na. Pake ko ba dun sa mga ‘yon kung anong tingin nila sa akin. Haiiisssttt!”

			Nagkunwari na lang siyang walang napapansin at nag-concentrate sa pag-fill-up ng application form.

			Dahil nakatutok ang atensyon sa pagsagot sa application form, hindi niya namalayan na na-interview na ang dalawang nauna sa kanya. Pangatlo na ang ini-interview. Tapos na siya sa pagsusulat ng may lumabas sa kwarto na isang middle-age na lalaki.

			“Who’s next?” tawag nito.

			Nagtaas ng kamay ang pang-apat na aplikante. Tumango dito ang lalaki at nag-mustra na sumunod sa kanya sa kwarto.

			Tumayo ang pang-apat na aplikante at sumunod pumasok sa loob.

			Naiwan si Adrian na parang namalik-mata.

			“Mmmmm... parang pamilyar sa akin yung lalaki. Saan ko ba siya nakita? Daddy ba siya ni Nicolle? A, hindi... mas mataba yun. Ahhh, baka sa simbahan namin o kaya nakasalubong ko sa palengke... Hindi, hindi... parang recently lang. Mmmm... saan kaya? Haaiisss! Bakit ko ba pinoproblema ‘to? Pake ko ba kung pamilyar sa akin yung mukha nun! Masisira lang ang ulo ko sa kaiisip sa wala! Erase, erase!”

			Pero hindi pa rin mapakali si Adrian. Pakiramdam niya, importanteng malaman niya kung saan niya ito nakita.

			“Wala naman siguro akong utang doon. Ummm, hindi naman kaya isa sa mga na wan-tu-tri...” natigilan si Adrian. Nanlaki ang mga mata. Biglang pumasok sa isip kung saan nakita ang matanda!

			“NAKUPO, PATAY! SIYA ‘YUNG NA-WAN-TU-TRI NAMIN NG SEVEN THOUSAND!!!”

			“Hindi​ porke libre ang pagka-tanga... buong puso mong tatanggapin!”

			********

			Hindi malaman ni Adrian ang gagawin. Kung namukhaan niya yung lalaki, siguradong-sigurado makikilala rin siya nito. Kung anu-ano ang pumapasok sa isip niya habang nag-iisip ng paraan para matakas sa gusot na pinasok.

			“Naku, baka samantalahin nun ang pagkakataon para gantihan ako. Pwede niya akong ipakulong at sabihing magnanakaw at miyembro ako ng akyat-bahay gang o kaya budol-budol gang. Pwede ring ipa-salvage na lang niya ako at wala nang makakaalam kung anong nangyari sa akin. Ngiiii!!!!”

			“Lord, h’wag naman! Ayoko pang mag-disappear sa balat ng mundo. Sayang naman ang gandang lalaki ko. Marami pong babaeng iiyak! Joke lang po, Lord... joke lang po! Ninenerbiyos lang po talaga ako kaya kung anu-anong lumalabas dito sa bibig ko! Odeth, walanghiya ka, pinahamak mo ako! Kapag natigok ako dito, araw-araw kitang mumultuhin!!!”

			Luminga-linga ito sa paligid. Walang ibang taong nakita.

			“P-Pwede pa siguro akong makatakas habang walang nakakapansin sa akin.”

			Tumayo ito at akmang tatakas na, nang lumabas ang pang-apat na aplikante.

			“Pare, ikaw na raw. Pumasok ka na daw sa loob.”

			“Pare, ikaw​ na raw. Pumasok ka na daw sa loob.” “Hah! Oo... Oo... ano, iihi lang ako,” ginawang dahilan ni Adrian, sabay sumunod ito sa papalabas na tao. Nagtataka man ang sinundan niya, hindi umimik  at nagpatuloy sa paglabas.

			Malapit na sila sa may pinto nang may tumawag, “Hey, where are you going? ‘Aren’t you...I mean, di ba applicant ka rin?”

			Nabosesan ni Adrian ang matanda.

			“Haiss! S’ya nga, s’ya nga!!! Patay akong bata!”

			Umaasa pa rin ito na makakatakas.

			“B-Baka hindi pa naman niya ako namumukhaan... pwede pa rin siguro akong makatakas...!”

			Hindi siya lumingon habang pigil ang hiningang sumagot.

			“A, e... ji-jingle lang po ako! Pasen’sya na po... call of nature... (Ahiiiiiii!)”

			“Ganoon ba? Aba, walang CR d’yan sa labas. Halika, pumasok ka dito sa loob. May CR kami malapit sa kitchen.”

			“Naku, hindi na po! Nakakahiya naman... sa labas na lang ako iihi,” pagpupumilit ni Adrian.

			“It’s okay, iho. Hindi naman tama ‘yung sa labas ka lang iihi. Halika na, pumasok ka na dito.”

			Walang nagawa si Adrian kung hindi ang bumalik. Nakatungo ito nang husto at iwas tingin para hindi makilala.

			“O, sige, just go straight ahead at makikita mo na yung CR. I’ll just wait for you in the room. Nasaan na nga pala yung application form mo?”

			“Eto po, Sir,” sagot ni Adrian at iniabot ang gusot na form. Hindi naman nagkumento ang lalaki, kinuha lang ito, tumalikod at bumalik na sa kwarto.

			Sa loob ng CR, lalong hindi malaman ni Adrian ang gagawin para makatakas. Nangangatog siya sa nerbiyos habang paikot-ikot ng lakad.

			“Haissss! Ano ba naman itong napasukan kong kapalpakan. H-Hindi pa kaya talaga ako namumukhaan nung matanda? Baka nagkukunwari lang ‘yon pero tumatawag na pala ng pulis! Hindi, hindi... sigurado ako -- hindi pa ako nakikilala noon kaya dapat makatakas na ako bago pa mahuli ang lahat. Isip! Isip! Utak, gumana ka.. I need you now, gumana ka naman, please!!! HELP!”

			Sa wakas ay nakaisip siya ng paraan, “Alam ko na. Pasimple akong lalabas. Kunwari, papunta ako dun sa k’warto. Tapos, kapag walang tao, didiretso ulit ako ng labas. Tamang-tama, naghihintay yun doon at hindi ako mapapansin!”

			Dahan-dahan nitong binuksan ang pinto at sumilip sa labas.

			“The coast is clear... Yes!” tuwang-tuwang naisip niya. 

			Pinakinggan muna niya ang labas. Tahimik. Nakiramdam siya.

			“YES! Perfect timing ako!”

			Tahimik na lumabas siya sa CR at walang ingay na naglakad papunta palabas. Ang lakas ng kabog ng dibdib nito, pakiramdam niya, dinig na dinig ito sa buong bahay.

			Bago lumabas ng pinto ay sumilip muna ito sa labas hanggang gate. Walang tao siyang nakita.

			“Lord, salamat po! Kahit na ganito akong pasaway, hindi pa rin Ninyo ako pinababayaan.”

			Tiniis niya ang sakit ng paa at halos takbuhin ang gate hanggang sa makarating dito.

			“Nakupo, mabuti na lang at hindi naka-lock,” sabi niya habang unit-unting ibinukas ito. “Konti na lang, konti na lang... Laya na ako!!”

			Pagkabukas ng gate ay kumarimpas na ito ng takbo.

			Tuwang-tuwa si Adrian at napahiyaw, “Yes! Yes! I DID IT! Ha! Ha! Ha! I’M FREEEE!”

			Pero panandalian lang ang saya niya dahil kasalubong niya ang matanda.

			AT MAY KASAMANG DALAWANG PULIS!

			“WHERE DO YOU THINK YOU’RE​ GOING?” Nanlambot si Adrian. Kulang na lang na maiyak siya. Akala ay ligtas na siya, pero hindi niya alam na nasa labas din pala ang matanda  — kasama ang dalawang pulis!

			“Ahiiii!!! Sabi ko na nga ba’t namukhaan na ako at tumawag na nang pulis para ipahuli na ako,” naiiyak na naisip nito. Wala na rin siyang maisip na dahilan para makatakas pa. Luluhod na sana ito para magmakaawa nang magsalita ang lalaki.

			“Ahhh, maybe you thought the interview is over dahil wala ako doon sa loob! I’m very sorry for that. Dumating kasi itong si Senior Inspector Marquez... nag-complain kasi ako last week tungkol dun sa mga kabataang dumadaan dito ng dis-oras ng gabi at napaka-iingay!”

			“Huwag na po kayong mag-alala tungkol doon, Mr. Gonzales. Na apprehend na po namin yung mga kabataan at napagsabihan na rin. Nangako naman sila na hindi na muling uulit. Pero para po makasigurado, magpapatrolya kami dito tuwing gabi.”

			“Well thank you very much, Inspector Marquez. Actually, wala namang ginagawang masama yung mga bata, pero nakakaistorbo din sila. Mabuti nang habang maaga pa, we nip it in the bud, bago pa lumala ang sitwasyon.”

			“Tama po, Mr. Gonzales. Mabuti nga po ‘yung naaagapan ang lahat. O, paano, aalis na po kami.”

			“Sige, Inspector Marquez. Thank you again.”

			Hindi makapaniwala si Adrian. Ang inaakala n’yang katapusan ay hindi pa pala. Pero, makakalusot pa rin kaya siya?

			“Halika na iho sa loob at nang matapos na ang interview mo.”

			Balak ni Adrian ay kumaripas ng takbo pagtalikod ni Mr. Gonzales. Kahit tawagin pa siya nito ay hindi siya titigil.

			“Hmmp! Maghabol siya sa tambol-mayor kung kaya niya!”

			Pero, pag-bwelta niya ay nakita niyang naandoon pa rin ang dalawang pulis. Nasa loob ng kanilang patrol car at tipong magtatagal pa doon. Walang siyang nagawa kung hindi sumunod na sa loob.

			Paika-ikang naglakad si Adrian. Lalong sumakit ang binti niya dahil na rin sa pagkakapuwersa niya dito kanina. Parang may tumutusok sa binti niya tuwing naglalakad. Nakita niya na napansin ito ni Mr. Gonzales pero wala namang sinabi.

			* * * * * * * * * *

			Pagpasok sa loob ng interview room ay iniwan saglit ni Mr. Gonzales si Adrian. Gustuhin man ni Adrian na tumakas muli, hindi na niya kaya dahil sa sakit na nararamdaman. Naisip din niya na baka nasa labas pa rin ang dalawang pulis. Nakuntento na lang siyang maghintay sa pagbabalik ni Mr. Gonzales.

			Hindi niya alam na siya ang pinag-uusapan ni Mr. Gonzales at ng kanyang asawa sa kabilang k’warto.

			“Hon, bakit tawa ka ng tawa d’yan?” tanong ng misis.

			“Ha! Ha! Ha! I can’t help but be amused with that guy. Look at him, squirming at his seat. Hindi mapalagay, palibhasa guilty!”

			“I think I recognize him. He’s the gay one, isn’t he,” tanong ni misis, “the one who forced you to give seven K?”

			“Exactly! One of the two guys who gypped me out of seven thousand pesos?”

			“I don’t understand. Why do you still want to talk to him...why even bother? Sayang lang ang oras mo sa kanya -- it’s best na paalisin mo na lang siya and be done with it!”

			Nang dumating si Ad​rian sa bahay ni Mr. Gonzales, nakilala agad siya ng matanda. Two-way mirror ang isa sa mga salamin doon kaya habang nag-i-interview ng aplikante ay nakita na niya si Adrian. Tinawag niya ang kanyang misis at kinumpirma ang suspetsa.

			“Ahah! As fate would have it, we crossed paths again. Hmmmp! And right now, I have the upper hand. Maybe I should just call the police at ipahuli ko na lang siya. No... no, he might just think of a way, considering how cunning this guy is. Kung iko-confront ko lang siya, he’ll just wiggle his way out.”

			“So, anong balak mong gawin, Hon... kung makakalusot din naman siya.”

			“I will just get even with him. I will play around him.... make him think na may chance siyang matanggap,” sagot ni mister. “Idi-discuss ko sa kanya ang mga kung anu-anong benefits na ibibigay natin, aside pa sa malaking sahod, para manggigil siya. When his hopes are already high... pag naniwala na siya ng husto... then that’s the time I will burst his bubble and send him away!”

			“Pero, Hon... that’s not like you at saka hindi ako pabor dito... kahit sabihin pang niloko ka niya...”

			Tinapik-tapik ni Mr. Gonzales ang asawa, “I know what you mean, Honey. Okay, okay... I will not go to that extreme. Kunwari iinterbyuhin ko na lang siya tapos sasabihin kong hindi s’ya tanggap.”

			Tiningnan muli ni misis si Adrian.

			“(Sigh!) Look at him -- akala mo so meek and humble pero behind it, he’s despicable. Gosh! I have gay friends but they are decent... not like him. I really don’t know what to say.”

			* * * * * * * * * *

			“Mmmm, what’s your name again? Adrian Llamanzares?”

			“Yes, Sir.”

			“Ahhh... is it okay if I just call you by your name, Adrian?”

			“Okay lang, Sir.”

			“Fourth year college ka na pala. Why did you stop? Sayang, one year na lang, tapos ka na!” panimula nito habang binabasa ang application form ni Adrian.

			“Financial reason, Sir. Namatay po yung Dad ko. At that time, plain housewife lang po ang mother ko, so hindi n’ya po ako kayang pag-aralin pa.”

			“Mmmmm I see you’ve been working ever since.”

			“Yes Sir! Being the oldest, Kailangan ko pong tumulong, to make our ends meet. May kapatid pa po akong nakakabata sa akwin... kahit s’ya na lang po, makatuloy ng pag-aaral.”

			Kahit may galit kay Adrian si Mr. Gonzales, hindi niya maiwasang humanga sa binata.

			“And what have you been doing in between?”

			“Hmmm, ano po... taga-linis ng bahay, taga-luto at handyman dun po sa lugar namin.”

			“Okay lang sa iyo ang mag-trabaho ng ganoon? I mean, most of the people I know of your age, they hate doing that,” tanong ni Mr. Gonzales.

			“Sir, kung ano po ang makakatulong sa Mommy ko, okay lang po sa akin.”

			Sa katagalan ng pag-uusap nila, unti-unting nagbago ang pananaw ni Mr. Gonzales sa binata.

			“Uhummm, okay naman ‘tong mga nakasulat sa application form mo. No criminal records, no brushes with the law and good credentials. I assume, totoo naman lahat ito?”

			“Yes, sir. You can verify that if you want.”

			“Okay, okay. Now, may itatanong lang ako sa iyo. Hypothetical question lang, no bearing on my final decision. It will just give me, a bit of an idea on your true character. Okay lang ba?”

			“Okay lang, Sir.”

			Hindi ito talaga kasama sa interview at naisipang lang idagdag ni Mr. Gonzales.

			“Okay, as I said hypothetical lang ito, so just answer it as honestly as you can. Ummm, there’s this guy na naka-sideswept ng isang foodcart. As it goes, this person is willing to settle and pay for the damages. The problem is, ang hininging bayad ng victim is more than ten-times the amount ng nasira. Walang nagawa yung guy but to pay up. Ang tanong ko, ‘yung ginawa ba nung victim ay fair? Hindi ba highway robbery ‘yon at pagsasamantala yung ginawa niya? Anong opinyon mo doon?”

			Nang marinig ni Adrian ang tanong, nasiguro niya sa sarili na namukhaan siya ni Mr. Gonzales. Wala ng pag-aalinlangan dito. Hindi hypothetical ang tanong nito kung hindi akusasyon sa ginawa nila.

			“Sabi ko na nga ba, nakilala na niya ako,” naisip ni Adrian, “at pinasasakay lang. (Sigh!) Doon din pala pupunta ang usapan namin, pinatagal pa niya.”

			“Iho? Naintindihan mo ba ang tanong ko?”

			“Huh! Yes, Sir,” sagot ni Adrian na tinatantiya ang isasagot. “Mmmm, sa simula, kung iisipin natin, unfair at panglalamang ang ginawa nung victim...”

			“Yes, yes, especially since willing naman magbayad yung offender. Go on, go on,” patuloy ni Mr. Gonzales.

			“Pero, kung titingnan po natin, objectively, there’s nothing unfair dun sa ginawa nung victim.”

			“What? Papaanong walang masama doon, hindi ba taking advantage...” pasimula ni Mr. Gonzales bago napigilan ang sarili, “Ahummm, okay... go on, go on...as you were saying?”

			Huminga ng malalim si Adrian. Alam na niya ang pinatutunguhan ng usapan nila. Malinaw na bistado na siya. Kung ganoon din lang ang situwasyon, wala nang dahilan para magkunwari o ingatan pa niya ang mga isasagot.

			“Mr. Gonzales, sorry po... pero, pwede bang itigil na natin itong hypothetical bull!@*#@! or whatever na sinasabi n’yo. Alam ko namang pinaglalaruan n’yo lang ako!”

			“Ang utak​ natin, parang wallet... minsan may laman, pero kadalasan wala!”

			* * * * * * * *

			“Mr. Gonzales, pasens’ya na, pero itigil na natin ito. Alam ko naman na... ako ang pinatatamaan ninyo. Diretsahin na ninyo... diba, tungkol ito dun sa nangyari sa atin kung saan pinagbayad namin kayo ng seven thousand? Okay, okay... para matapos na lang itong kunwarian natin... sasagutin ko na nang diretsahan ‘yung tanong ninyo.”

			“Unang-una, kayo ang may kasalanan sa buong pangyayari. Hindi naman namin set-up ‘yung nangyari or pinagplanuhan. Kayo ang may kasalanan. Ang ibig ko pong sabihin, hindi po ako maglalakas loob na maningil ng sobra-sobra kung hindi ninyo kami nadisgrasya.”

			“But asking for too much, that’s highway robbery... panglalamang na ‘yon, diba?”

			“Ano pong diperens’ya noon sa mga doktor na sumisingil ng sooooobrang mahal sa mga pasyente nila  — ke may sakit o nagpapacheck-up lang. Isipin ninyo...may sakit na nga sila -- sisingilin pa nila ng sobrang mahal! O, ‘yung kayang mga tow-truck na humihila ng sasakyan na nasiraan at tumirik sa kalye? Diba, ang doble-triple ang taas ng presyo kapag naningil sila?”

			Nagpatuloy si Adrian.

			“No, sir... I saw it as an opportunity. Pareho din po ‘yon sa ginagawa ninyong mga businessman. Kaya lang, you do it with your legal team, business machinery etc. etc., so it comes up as good business strategy -- all nice and legal. Sa amin, pag nag-take advantage kami sa isang oportunidad, ang tawag sa amin, con-artist na agad!”

			Natigilan si Mr. Gonzales. Hindi ito ang inaasahan niyang sagot. Ine-expect niya na sa puntong ito, puno ng pagsisisi, nagmamakaawa at humihingi ng tawad sa kanya ang binata. Hindi man niya aminin, natuwa at na-impress siya.

			Nagpatuloy si Adrian. Tanggap na hindi matatanggap kaya hindi na nagpaligoy-ligoy pa sa sagot.

			“Yung po bang nagpapagawa ng mga condominium at mga subdivision, hindi ba kapag ibinenta na nila yung mga unit... halos sampung doble sa ginastos nila ang presyo! Low-cost housing ba kamo? Hahaha  — more or less doble pa rin ang patong nilang tubo dito. Pero dahil...all done in legal manner... okay lang ito. Wala din po itong diperensya sa mga hotel o resorts na naniningil nang mataas. Tinatawag n’yo ba silang mandurugas at suwitik? Hindi! Ang tawag n’yo sa kanila ay... genius at mga henyo sa business. So, ano po ang diperens’ya nila sa amin?”

			“Pero, yung nangyari sa atin... hindi ko naman kagustuhan iyon,” wika ni Mr. Gonzales.

			“Bakit... yun po bang mga taong nagkakasakit -- gusto ba nilang magkasakit? ‘Yung mga nasisiraan ng mga sasakyan, ginusto ba nila ‘yon? HINDI -- di po ba, Sir? Pero ‘yung doktor at ‘yung mga tow truck... naningil ba sila nang... fair? Hindi ba nag-take-advantage din sila? Ngayon, kung nagkataon na mahirap lang kayo at siningil namin kayo ng ganoong kalaking halaga, ‘yun po ang hindi tama. ‘Yun po ang tawagin ninyong mandurugas. Kasi wala pong konsensya ‘yon. And sinisiguro ko sa inyo... hindi ko po gagawin iyon... hindi kaya ng konsens’ya ko ‘yon! Sa kaso po naman natin, kitang-kita ko at maliwanag pa sa sikat ng araw na... mayaman kayo and you can well afford to pay us that amount, so nag-take advantage ako sa oportunidad.”

			Hindi sumagot si Mr. Gonzales habang nag-iisip.

			“(Chuckle!) I can’t believe it, but I’m beginning to like this guy. Mmmmm, logical, honest at may business sense. Akala ko, hustler lang talaga s’ya, pero if you put it in perspective, tama siya. There’s truth in what he’s saying... and more importantly, he stands by it.”

			“Can you just wait a moment?” sa wakas ay nasabi nito. Hindi na nito hinintay ang sagot. Tumayo ito at pumunta sa kabilang silid.

			Takang-takang naiwan si Adrian.

			“Huh? Ano ‘yun? Umalis nang hindi pa kami nagkakatapusan? Ayaw pang sabihing hindi ako tanggap... gusto pa akong pahirapan! Ano... talo-pikon?”

			“Ang KARMA ​parang PELIKULA, kung hindi SHOWING malamang COMING SOON.”

			* * * * * * * *

			“I can’t believe it, Honey.. but I like that guy!” natatawang nasabi ni Mr. Gonzales sa asawa.

			“What? Bakit yata biglang nagbago ang ihip ng hangin? Ang akala ko, you would just string him along... bago mo sabihing, hindi mo siya tatanggapin? Anong nangyari?”

			“Well considering the rift between us, he impressed me with his attitude.”

			“Hon, s’yempre naman, what do you expect... of course bobolahin ka niya ng husto. He’ll try to impress you para tanggapin mo lang siya.”

			“But that is not the case. Hindi siya nagpa-impress sa akin. Actually, it’s the complete opposite. Noong una nga, I was getting angry already, kasi nga expected ko, he will be meek and humble, once I confronted him that I was the guy na niloko nila... and obviously looking for a payback. Pero, no, he didn’t back down. Instead he defended his actions back then,” paliwanag ni Mr. Gonzales at itinuloy nitong ikinuwento sa asawa ang nangyaring sagutan nila ni Adrian.

			Pagkatapos magk’wento, tinanong nito ang asawa.

			“O, what do you think, Hon? Do we give him a chance?”

			“Hindi ko alam... bahala ka. Frankly, if you ask me, parang ayoko. I still have my reservations.”

			“Why? I mean, he is not really a swindler or a crook. You heard what I told you about him.”

			“I know, I know. B-But still, he could be making up stories for all we know. Baka born-hustler yan...magaling mag-spin ng tales. If it’s up to me  — I really would not hire him. (Sigh!) But... it’s your decision.”

			“I know, I know. Pero do you remember the last time around? Yung una nating na-hire na driver nang magbakasyon si Mang Baste?”

			“You don’t have to remind me. Hanggang ngayon nga, I still feel the shivers... nata-trauma pa rin ako kapag naiisip ko. Okay, I get what you are thinking. If you really feel right about this, it’s fine with me.”

			Muling tiningnan ni misis si Adrian.

			“Hmmm, mukha naman siyang mabait, but looks can be deceiving”

			“I know, I know...but I really feel good about him,” sagot ni Mr. Gonzales. Trust me on this, Hon. My intuition has not failed me so far.”

			(Sigh!) Okay, I put my trust in you. I just hope and pray... that your gut feel is right.”

			“Thank you, Hon! Sige, I’ll go back there and talk to the guy once more to see if he really is the real deal. If everything is good, then I’ll call you to go inside so he can know you. Okay?”

			“Okay!”

			* * * * * * * * * *

			Pagbalik sa kwarto, tinanong ni Mr. Gonzales si Adrian.

			“Uhm, hypothetically, if I decide to hire you, how can I be sure of your loyalty? That you’ll do good at wala kang balak na masama sa amin?”

			“Loyalty, Sir? Hindi po ako nangangako ng kung anu-ano pero, maka-aasa po kayo na hindi ko po bibigyan ng kahihiyan ang pangalan ng magulang ko. Iyon lang po ang maibibigay kong garantiya sa inyo.”

			Matagal na nag-isip si Mr. Gonzales habang tinitingnan ng husto si Adrian. Maya-maya ay tumayo ito at pumunta sa may pinto, “Honey, can you come here for a moment.”

			Ilang sandali pa ay pumasok sa loob si misis Gonzales.

			Laking gulat ni Adrian. Muntik na itong napatayo sa pagkakaupo.

			Ang magandang chicks na napagkamalan niyang receptionist -- ASAWA NI MR. GONZALES!!!

			Hindi makapaniwala si Adrian nang makit​a ang asawa ni Mr. Gonzales.

			“Ulk, siya pala ang asawa ni Sir! Yaiiks, at napagkamalan ko pang receptionist! Whew, buti na lang at hindi ko pinag-tripan! Lord, kung nagkataon.. lalo akong napahamak -- baka na-silya elektrika na ako!” 

			Upang hindi mapansing kinakabahan, nagkunwaring nahirinan at naubo si Adrian

			“(Ubo!) (Ubo!) Sori, Sir, sori... kumati lang bigla ang lalamunan ko.”

			“Okay lang, iho,” sabi ni Mr. Gonzales, “baka natuyuan ka na ng laway dahil sa pag-uusap natin. Ha! Ha! Ha!”

			“Gusto mo bang ikuha kita ng tubig?” alok ng babae.

			“Naku, hindi na po, Ma’am,” awat ni Adrian, “kumati lang po san...” dahil sa sobrang kaba hindi na natapos ni Adrian ang sasabihin at talagang inubo nang husto.

			Tumakbong palabas si misis at pagbalik ay may dala-dala ng tubig.

			Hiyang-hiyang tinanggap ni Adrian ang tubig at dahil ninenerbiyos ay lalong nagkasamid-samid sa pag-inom.

			Naramdaman ni Adrian na bahagyang lumapit sa kanya ang babae.

			“Oh, easy lang... relax! Binigla mo kasi ang pag-inom... dahan-dahan lang,” payo nito.

			Sa wakas ay naging okay na ang pakiramdam ni Adrian.

			“Okay na po ako, Ma’am... salamat po!”

			“Hi! Hi! Hi! Masyado ka yatang ninerbiyos sa mister ko. Huwag kang mag-alala... hindi nangangagat yan  — mabait ‘yan!”

			Natawa din si Mr. Gonzales.

			“Hahaha! It’s good the ice is broken. Now we can talk at ease. First thing first. Meet my wife, Alexandria. Alex for short as I call her. Please give her the same courtesy as you give me. Don’t worry. Mabait ang asawa ko at hindi demanding ‘yan. I’m sure, makakasundo mo siya. Okay, formalities over... let’s continue. To tell you honestly, Adrian, I have no plans of hiring you, considering nga yung ‘hustle’ na ginawa n’yo sa akin -- at hindi mo naman siguro ako masisisi, diba?”

			Hindi umimik si Adrian pero tumango siya.

			“But... after hearing you out... all is forgiven, and, frankly... you earned my respect. So, despite my earlier misgiving of you... my wife and I decided to take a chance with you. YOU ARE HIRED!”

			Hindi makapaniwala si Adrian. Ang akala niya ay pina-iikot-ikot lang siya bago i-dismiss.

			“Totoo, Sir? Hindi po kayo nagbibiro... hindi ito drowing?”

			“Ha! Ha! Ha! Do I look like I’m joking? I’m serious... you got the job!”

			“S-Salamat po, Sir... Ma’am! Pipilitin ko po na makapag-trabaho sa inyo ng mahusay. Makakaasa po kayo dito.”

			“Yes, that’s what I wanted to hear and I expect you’ll do just that. Okay, first thing first, I just want to give you a brief outline of your job and responsibilities to get you started,” pagpapatuloy ni Mr. Gonzales.

			“As our family driver, your main responsibility is to drive for me and my wife going to our destination. Pasens’ya na, but for now, we don’t allow for stay-in drivers, so uwian ka. I expect you to be here no later than 8 o’clock in the morning. I have to be at the office by 9 and my wife at school before 10. Ah, yes...my wife still goes to school. Una mo akong ihahatid, then si Alex naman sa school. Doon ka na lang sa school until labasan ni Alex -- that’s around 2 or 3... and sometimes 4. Then, ihahatid mo siya pabalik sa office, since nagpa-part time work din siya sa akin. Then we go home at around six or seven but not later than 8. Mmmm, occasionally, kinakailangan ka namin to do some chores na hindi naman related sa driving like running errands and stuff like that. Are you okay with that?”

			“Okay lang po. E, Sir, paano po kayo sa office kung kailangan n’yong lumabas?” tanong ni Adrian.

			“No problem, Adrian. We have a company car and driver, so no worries kung kailangan kong lumabas during office. Si Alexandria, kasi... she sometimes goes out from time to time, gawa ng school work, but basically, tambay ka lang sa school hanggang sa lumabas siya. Don’t worry, may meal allowance ka at overtime pay if ever.”

			“Thank you, Sir.”

			“So, basically, your time starts at eight in the morning and ends after we go home at about six in the evening. It’s ten hours work daily, pero less driving chores naman. Monday to Saturday with option on Sunday, if needed. Sixteen thousand a month plus overtime pay. And also, being our personal driver, it is important that you are always available when we need you especially in emergency cases. What’s your say about that?

			“Okay lang ‘yon, Sir.”

			“Good, good! You can start next week. It’s a long weekend...my wife and I are going on a short vacation, and we’ll be back by Sunday. Tamang-tama, it will give you time to prepare yourself.”

			“Yes, Sir. Sige po, Sir, Ma’am...aalis na ako”

			“Mayroon sana akong gustong idagdag,” nag-aalangan na pahabol ni Mr. Gonzales. “Medyo personal and I hope you won’t get offended.”

			“Ano po yun, Sir?”

			“Uhumm, I just want to be clear na...I have nothing against gay... or the LGBT community. Pero, since you will be working for me, I just want to set some guidelines... ummm... some sort of a dress code since it involves not only me but the image of our company.”

			Naguluhan si Adrian pero hindi nag-komento.

			“First, I want you to dress properly. Nirerespeto ko yung pagiging gay mo, pero, when you come to work, please dress properly. Ummm, nothing loud, fancy or...

			“Sir... H-Hindi po ako bakla.”

			“Sir, Ma’am... hindi po ako gay. Ang totoo, hiniram...”

			“Ha! Ha! ha! C’mon, Adrian, okay lang... you don’t have to lie or give excuses  —  and you don’t have to pretend with us. Huwag kang mag-alala, I have nothing against you being gay. Actually, your being gay, somehow tilt the balance in your favor, so to speak.”

			“Sir?”

			“Actually, just recently naghanap na rin kami ng driver... and nakakuha naman agad kami. Pero unfortunately, Alex told me he is making indecent passes on her. Nung huli ay somobra na siya. To make the long story short... nakakulong siya ngayon on charges of sexual harassment‎ and lascivious acts. Alex is still haunted by it. When you came along, even if I am skeptical of you, I came to realize... you are the answer to our prayer. I mean, you being gay, put me and my wife at ease.”

			Nagdadalawang-isip si Adrian kung ipipilit pa niyang sabihing hindi siya talaga bakla.

			“Haaiisst! Paano ba ito?” tanong niya sa sarili. “Baka kung ipilit kong hindi ako bakla,,, baka hindi na nila ako i-hire?”

			Sa huli, mabigat man sa loob niya, ay nagdesisyon ito.

			“Sayang din yung 16 K a month. Malaking tulong din ito sa amin. Saka.... 3 months lang naman akong magkukunwaring bakla... titiisin ko na lang.”

			Nagpatuloy si Mr. Gonzales.

			“Truth of the matter -- I’m impressed with you as you are. Yung pagiging gay mo... it’s a bonus for us. So I want to make it clear to you, you don’t need to hide your true inclination from us. Maliwanag? Nagkakaintindihan ba tayo?”

			“Uhmm... Y-Yes, Sir.”

			“Errrr... there’s just this one little more thing... kung pup’wede,” pahabol ni Mr. Gonzales.

			“A-Ano pwo yun?”

			“Kung pwede...pagpasok mo next week... p’wede bang... I mean...can you do away with the makeup and lipstick? I hope I’m not asking too much. Maybe you’re using it to hide some imperfection or something in your face. Kaya lang, medyo, hindi lang ako komportable dito. Blame it on me  for being old school. Pwede ba? It’s just a personal favor from me.”

			“Y-Yes, Sir... no problem.”

			“Also, uhum... pati na rin yung pagsasalita mo... uhm, most of my colleagues are old-school like me. Again, sorry about that. Sana, maintindihan mo ako.”

			Nakita ni Adrian na medyo napangiti si Alexandria sa tinuran ng mister.

			“Ah, ah... yes Sir! Gagawin ko po ‘yon,” hiyang-hiyang sagot niya, “Promise, magpa-practise po ako.”

			Hindi na napigilan ni Alexandria ang tuluyang matawa.

			“Hi! Hi! Hi! Sorry, sorry, Adrian. Natawa lang kasi ako kay Josh  and his awkwardness to ask you these things!”

			Natawa na rin si Adrian.

			“Okay! Then I guess it’s all settled then,” pagtatapos ni Mr. Gonzales. “We’ll be expecting you next week, Monday, okay? See you then!”

			“Sige, Sir... aalis na po ako!”

			“WW​HHAATTTT!!! ‘Yung matandang na-wan-tu-tri natin ng 7K, siya ‘yung naghahanap ng driver?” hindi makapaniwalang reaksiyon ni Odeth. Dalawang araw na ang nakakalipas bago pa nakabalik si Adrian sa parlor nito para isoli ang damit at sapatos.

			“Eksakto!”

			“At tinanggap ka pa niya?”

			“Yes!”

			“Bakit closet ba siya? Siguro type ka -- nilandi mo, ano?” akusa ni Odeth.

			PAK!!!

			“AAWRAAYYY!!! Bakit mo ako binatukan?”

			“Krung-krung ka kasi! Kung anu-ano ‘yang nasa isip mo! Porke ba tinanggap ako, bakla na yung tao? Hindi ba pwedeng dahil qualified naman ako?”

			“Assuss! At nagbalat-sibuyas pa ito! Nagtataka lang kasi ako, kasi... kasi nga, alam nung mamang matanda na... na-winan-tu-tri natin siya -- tapos tinanggap ka pa rin niya. Oi, hindi ba nakapagtataka ‘yon? Aminin!”

			“Sabagay, tama ka doon. Noong una nga, akala ko talaga, pinasasakay lang ako. ‘Yung bang pinaaasa lang tapos sesemplangin din. Laking gulat ko nga nung sabihin na tanggap ako.”

			“Well, tell me more, my friend. Bakit ka natanggap.... maliban sa (ugh!) outstanding qualification mo? Dahil ba macho ka... lalaking-lalaki?”

			“Sa totoo lang, Odeth, kabaliktaran sa sinabi mo,” sagot ni Adrian.

			“Ha... paano? Hindi ko maintindihan?”

			“Although na impress naman sa akin si Mr. Gonzales... yung pagiging bakla ko ang nakapag-kumbinsi sa kanya na tanggapin ako.”

			“What? Bakla? Anong pinagsasabi mong bakla e hindi ka naman ka-tribu namin. Come again, come again! Paki-explain nga at lalong naloka ang beauty ko!” tili ni Odeth.

			“Akala nila... BAKLA AKO!” sagot ni Adrian. “Dahil na rin ‘yon dun sa insidente para maperahan sila. Tapos pa, nung nag-apply ako, ang suot-suot ko pa, e yung polo mo na may nakalagay na ‘gay and proud of it.’ Tanda mo ‘yun?”

			“Ahahayy! At naging momentous pa pala yung magandang polo ko! Hi! Hi! Hi!”

			“Momentous ka d’yang pinagsasabi. Pinagtatawanan nga ako nung mga kasabay kong aplikante!”

			“Suss, inggit lang sila at hindi nila carry ‘yon. Sige, sige, ituloy mu yung kwento mo! Hindi mo ba in-explain sa kanila na... hindi ka bading!”

			“Paano ngang maniniwala yung mga tao... e, pati yung lakad ko...pa-kembot-kembot!”

			“Hi! Hi! Hi! Oo nga pala, ‘no! Ay, ang saya, saya!”

			“Sinabi ni Mr. Gonzales na isa sa dahilan kung bakit ako ang napili nila ay dahil... bakla ako.”

			“Teka, teka... anong connect dun? Bakit mas gusto nila ang baklush?”

			“Dati kasi daw, yung nauna sa aking driver, manyakis, gustong maka-score kay Misis. Na-trauma na nga daw yung asawa n’ya.”

			“Ngiiiii! Manyakis nga! Biruin mong pinag-tripan pa si Granny! Wala namang taste yung driver na ‘yun! Ang type amoy lupa... ‘yung puro pilegis na ang mukha. Que horror! Dapat nga bigyan pa niya ng medalya yung taong ‘yon! YUUUUCKKKYYY!”

			PLLAAAKKK!!!

			“Arekup!!! Ano na naman ba ang sinabi ko at binatukan mo na naman ako?”

			“BATA PA ANG ASAWA NI MR. GONZALES.

			“B-Bata pa? Diba matanda na yung amo mo? Amoy lupa na ‘yun! Gaano katanda siya sa misis niya... five years... ten years?”

			Umiling-iling si Adrian bago sumagot.

			“Siguro mga nasa early 20’s pa lang yung babae.”

			“HAAAA!” gulantang na hiyaw ni Odeth. “Tatlumpung taon ang pag-itan nila? Que horror ulit!!! Ano yung amo mo, pedophile... cradle snatcher... senile? Excuse me... e, ayyyy ang nagagawa nga naman ng pera ngayon! Teka, teka... ‘yung babae, hostess siguro ano... manghuhuthot na HOSTESS o GRO?”

			PLAKKK!

			“AAWRAAYYYYY!!! Bakit mu na naman ako binatukan?”

			“Yang dila mo kasi, masyadong matabil. Konting beep-beep naman. Mam’ya n’yan may makarinig sa iyo.”

			“Naku, at sino namang Herodes ang makakarinig sa akin, aber? Okeey, mabalik tayo sa ating usapan. So, kaya ka natanggap sa pagiging driver, ay dahil ang buong akala nila ay baklush ka... at magiging safe sa iyo yung batang waswit ng amo mo. Tama ba ako?”

			“Parang ganoon na nga,” sagot ni Adrian.

			“Maganda ba yung asawa nung amo mu, seksi ba? If so, sigurado ako... 100%... na dating hostess o GRO o prosti ito!!!”

			“HINDI NGA!!! Ang kulit-kulit mo naman.”

			“Aba at nag-react ng husto ang Besi ko! Bakit naman ikaw masyadong concerned dun kay Misis? Parang... interesante ka yata dun. Mmmm... asking lang me naman.”

			“Haaiiss! Ano ka ba naman, Odeth? Oo, sabihin na nating maganda ‘yung babae! Pero, SO WHAT? HINDI AKO INTERESADO DOON!!! Ang dami-dami kong naging syotang magaganda... bakit ko naman pagtitiyagaan ‘yon? Saka... HELLO!... may asawa na ‘yun. Hindi ako mahilig ng second-hand -- INT’YENDE! (Sigh!) Mabait lang kasi ‘yung babae... ‘YUN LANG ‘YON... OKAY?”

			“Oki, oki... if you said so... fine! So, let’s returning back to sender... sure ka talagang... hindi dating GRO or prosti yung asawa ng amo mo?”

			“Oo, para kasing wala sa itsura niya ang pagiging ganoon.”

			“Bakit mo naman nasabi ‘yon? Sabagay, alam ko naman na magaling kang kumilatis ng babae... pero why nga?”

			“Iba kasi ang dating niya. Maganda nga siya, pero hindi maarte o papansin... simple lang,” sagot ni Adrian at ikinuwento ang nangyaring pag-asikaso sa kanya ni Alexandria.

			“Mmmmmm... may punto ka doon, Besi... mukha ngang mabait siya. Hindi pa-rich-rich kumilos tulad ng ibang babaeng nakakakuha ng sugar daddy. Pero, ehem, ehem... kwidaw ka rin... baka naman, type ka lang noon at... alam mo na...” wika ni Odeth sabay kindat.

			Umiling si Adrian bago sumagot.

			“Hindi p’wede, kasi ang alam nga niya... bakla ako. Talagang nag-alala lang siya nung inubo ako at nasamid. Down to earth lang talaga siya... yung bang walang ka-ere-ere kumilos. Saka, sa tingin ko... kahit malaki ang tanda sa kanya nung lalake... mukhang mahal na mahal niya ito.”

			“Okay, okay... so be it. Pero... ikaw.... (ehem!) wala ka naman bang balak na tsugihin si misis?”

			PLAKKK!

			“Areguuuyyy, ang ulo ko!!! Ano ba ‘yan, Besi... nakakalog na ang utak ko kababatok mo!”

			“Hoy, Rodolfo, umayos-ayos ka ng pagsasalita at baka hindi kita matant’ya d’yan! WALA!!! Wala akong balak na masama dun sa misis! TRABAHO ANG HABOL KO. Haaiiisss! At saka, kilala mo namang pinalaki akong matino ng magulang ko. ‘Yung iniisip mo, kasalanan yan -- mortal sin -- BAWAL! Saka, kung gugustuhin ko... ang haba-haba -- ga-milya -- ang pila ang babaeng willing na makasiping ako, bakit ako magtitiis ng second hand!”

			“Assuuss, bakit yata naging masyadong maramdamin si bestfriend? Yes or no lang naman ang hinihingi kong sagot. Oki-doki, sige na, for the sake of our friendship, believe na ang beauty ko sa iyo. Paano yan, itutuloy moi pa rin ba ang pagkukunwaring badingerzy para may trabaho ka lang?”

			“Hmmp! Oo, naand’yan na rin lang, e di ituloy na! Sayang din kasi yung perang kikitain ko. 16K din yun, libre tsibog plus may dagdag pa kapag may overtime. Alam mo naman, gipit kami sa gastusin sa bahay. At least makatulong-tulong kay Mommy. Saka, tatlong buwan lang naman ito at babalik na rin yung dating driver nila. Titiisin ko na lang”, sagot ni Adrian.

			“Sabagay, may point-point ka dyan! Eewww, e paano si Carla? Your ever-loving, adorable (ugh!) sweetheart?”

			“Okay lang, wala namang nabago. Siguro, sasabihan ko na lang na may trabaho ako at hindi ako masyadong makakapasyal sa kanila.”

			“Awuuuu, as if nakakapasyal ka! E, kahit nitong wala kang trabaho, madalang pa sa patak ng ulan ang dalaw moi. Lalo pa siguro ngayon, baka maburo na ang beauty noon. Sige ka... remember the saying, when the cat’s away... the mouse will play! Hi! Hi! Hi! Just a friendly reminder from your friendly neighborhood!”

			“Haiiisss! Ikaw talaga, Odeth -- wala kang masabing matino! Makaalis na nga!”

			“Ang PLASTIK ginagamit... 
Hindi INUUGALI!”

			* * * * * * * *

			First day sa trabaho ni Adrian. Maaga pa lang ay nasa bahay na ito nila Mr. Gonzales. Habang naghihintay ay nilinis at pinunas-punasan niya ang loob at labas ng kotse. Nag-overall checkup para siguruhin na maayos ang lahat.

			Habang naglilinis ito ay dumating ang maid at inabutan siya ng kape at sandwich.

			“O, mag-agahan ka daw muna! Si Ma’am Alexandria ang nagpabigay n’yan.”

			“Naku, thank you, manang. Hindi na dapat nag-abala pa si Ma’am.”

